Հ Ի Մ Ն Ա Վ Ո Ր ՈՒ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՐՏԻ 19-Ի N 596-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

Ընթացիկ իրավիճակը և իրավական ակտի ընդունման անհրաժեշտությունը.
Հայաստանի Հանրապետության կառավարություն 2015 թվականի մարտի 19-ի «Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 596-Ն որոշման հավելված N 1-ի «Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման» կարգի (այսուհետ՝ Կարգ) 31-րդ կետի համաձայն քաղաքաշինական օբյեկտի նախագծման թույլտվությունը կամ ճարտարապետահատակագծային առաջադրանքը (այսուհետ` Առաջադրանք) գործողության  ժամկետը սահմանում է առավել վերջնաժամկետով՝ ըստ ռիսկայնության աստիճանի:

3-րդ ենթակետով բարձր ռիսկայնության աստիճանի (IV կատեգորիայի) օբյեկտների համար` առաջադրանքի առավել վերջնաժամկետը չի կարող գերազանցել 2 տարին:
Բարձր ռիսկայնության աստիճանի (IV կատեգորիայի) օբյեկտների նախագծման հետ կապված առաջացած խնդիրների լուծման, ուսումնասիրման և հետազոտման աշխատանքների ավելի նպաստավոր պայմաններ ստեղծելու համար անհրաժեշտություն է առաջացել  Առաջադրանքի տրման գործողության ժամկետի ավելացում մեկ տարով, դարձնելով այն 3 տարի:

Կարգում արտացոլված չեն (բացակայում են) հաստատված տարածական պլանավորման փաստաթղթերի դրույթներին համապատասխան տարածքում բարձր ռիսկայնության աստիճանի օբյեկտների (շենքերի համալիրների) ծավալուն ծրագրի իրականացնման համար առաջադրանքների գործողության  ժամկետները:
 Նման ծավալուն և բազմաբովանդակ լուծում պահանջվող քաղաքաշինական ծրագրերի իրականացման համար առաջադրանքների վերջնաժամկետը սահմանվում է հիմք ընդունելով Կարգի 31-րդ կետի 3-րդ ենթակետը՝ 2 տարի ժամկետով, որը չի բավարարում սահմանված ժամկետում տարածքի կառուցապատողին նախագծային աշխատանքների հետ կապված պարտավորությունների կատարմանը:
 Հաշվի առնելով հաստատված տարածական պլանավորման փաստաթղթերի տարածքներում քաղաքաշինական ծրագրերի իրականացման կարևորությունը և աշխատանքների ծավալները, ինչպես նաև գործընթացքների առանձնահատկությունները անհրաժեշտություն է առաջացել Կարգում առանձին ենթակետով սահմանել նման ծրագրերի իրականացման համար Առաջադրանքի տրման գործողության ժամկետը:

Առաջարկվող կարգավորման բնույթը.
[bookmark: _GoBack]Հաշվի առնելով վերոգրյալը, մշակվել է «Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» հավելված N 1-ի «Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման» կարգի ՀՀ կառավարության որոշման նախագիծը, որով առաջարկվում է Առաջադրանքի տրման գործողության ժամկետների հստակեցում, բարձր ռիսկայնության աստիճանի (IV կատեգորիայի) օբյեկտների նախագծման Առաջադրանքի տրման գործողության ժամկետի ավելացում մեկ տարով, տարածական պլանավորման փաստաթղթերի հիման վրա ծավալուն և բարձր ռիսկայնության աստիճանի շենքերով կառուոցապատման քաղաքաշինական ծրագիր իրականացման համար տրվող Առաջադրանքի գործողության ժամկետի սահմանում:

Ակնկալվող արդյունքը.
	    Առաջարկվող փոփոխության արդյունքում կպարզեցվեն և կհստակեցվեն Առաջադրանքի տրման գործողության ժամկետների հարցերը և փաստաթղթերի տրամադրման գործընթացները՝ նպաստավոր պայմաններ ստեղծելով բարձր ռիսկայնության աստիճանի (IV կատեգորիայի) օբյեկտների նախագծման փաստաթղթերի մշակման հետ կապված խնդիրների լուծման, ուսումնասիրման, հետազոտման և հետախուզման աշխատանքների՝ սահմանվող ժամկետում որակյալ նյութերի պատրաստման համար:
	Հաստատված տարածական պլանավորման փաստաթղթերի դրույթներին համապատասխան 10000 քմ. և ավելի մակերես ունեցող բարձր ռիսկայնության աստիճանի օբյեկտների (շենքերի համալիրների) համար տարածքում քաղաքաշինական ծրագրի իրականացման համար տրվող Առաջադրանքի գործողության ժամկետի սահմանման արդյունքում կբացառվեն նույնաբովանդակ և կրկնվող գործընթացները, կավելանա  կառուցապատման ներդրումային ծրագրերի արդյունավետությունը։












Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՐՏԻ 19-Ի N 596-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության կառավարության 2015 թվականի մարտի 19-ի №596-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխությւնների անհրաժեշտություն չի առաջացնում:

Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՐՏԻ 19-Ի N 596-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԼՐԱՑՈՒՑԻՉ ՖԻՆԱՆՍԱԿԱՆ ՄԻՋՈՑՆԵՐԻ ԱՆՀՐԱԺԵՇՏՈՒԹՅԱՆ ԵՎ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ

«Հայաստանի Հանրապետության կառավարության 2015 թվականի մարտի 19-ի №596-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի ընդունումը լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի առաջացնում:

